CUSSEGL GROND
Sessiun d'avust 2025 2025-98

Dumonda da la fracziun da la PPS concernent las consequenzas da la cunvegna da basa planisada cun la EU
sin ils programs da promoziun chantunals (emprim sutsegnader Koch)

Cun la missiva dals 12 d'avust 2025 dumonda la Regenza d'augmentar per 35 milliuns francs il credit d'impegn general per
promover las infrastructuras relevantas per il sistem. Quests meds finanzials duain vinavant vegnir impundids per plans e
projects per rinforzar il sistem turistic, ch'én impurtants per I'economia regiunala, tranter quels er investiziuns en l'infrastructura
da telefericas, indrizs turistics e projects turistics innovativs.

En vista a la cunvegna da basa planisada tranter la Svizra e la EU — che prevesa en tscherts secturs (p.ex. traffic terrester) da
surpigliar las reglas da la EU en il sectur dals subsidis dal stadi — resulta la dumonda, sche ed en tge dimensiun che talas
promoziuns chantunalas pudessan esser pertutgadas en l'avegnir. Quai pudess avair consequenzas per la concepziun,
I'approvaziun e la realisaziun da tals programs e pudess procurar per novs obstachels giuridics ed administrativs tant per il
chantun sco er per las vischnancas.

Las sutsegnadras ed ils sutsegnaders supplitgeschan la Regenza da respunder las suandantas dumondas:

1. Co giuditgescha la Regenza da princip las eventualas consequenzas da la cunvegna da basa planisada cun la EU per la
pratica da promoziun chantunala e communala en il sectur da las investiziuns en l'infrastructura ed en il turissem?

2. Vesa la Regenza ristgas, che singuls instruments da promoziun fissan en l'avegnir colliads cun cundiziuns u proceduras
giuridicas supplementaras?

3. Tge preparaziuns u scleriments ha la Regenza gia fatg, per garantir eventualas futuras adattaziuns als programs da
promoziun chantunals e communals?

4. Parta la Regenza dal fatg, ch'il rom giuridic per promover I'economia en il chantun vegnia a sa midar ils proxims onns
pervia dad obligaziuns internaziunalas e sche gea, quant enavant?

Cuira, ils 30 d'avust 2025

Koch, Stocker, Grass, Adank, Bartsch, Berthod, Brandenburger-Caderas, Butzerin, Candrian, Casutt, Cortesi, Della Ca, Drler,
Gort, Hefti, Heim, Kréttli, Lehner, Menghini-Inauen, Metzger, Morf, Rauch, Roffler, Sgier



